
MINUTI

Il-Minuti tal-Laqgħa Nru. 21 li saret l-Erbgħa 12 ta’ Mejju, 2010 ġew konfermati.

MATTERS ARISING

THE CHAIRMAN (Onor. Charles Mangion):   Fid-dawl tal-ħames laqgħat li kellna dwar ir-rapport intitolat “Malta Shipyards – Investigation into the financial loss on the FHT projects”, jiena bħala chairman tal-PAC xtaqt nagħmel stqarrija konklussiva u anke mozzjoni għall-vot ta’ dan il-Kumitat.  Il-Membri tal-Kumitat għandhom kopja ta’ din l-istqarrija - tajthielhom dalgħodu - u se naqraha:   

STQARRIJA KONKLUSSIVA U TALBA LILL-AWDITUR ĠENERALI MILL-KUMITAT TAL-FINANZI PUBBLIĊI WARA L-LAQGĦAT LI SARU DWAR IR-RAPPORT “MALTA SHIPYARDS -  INVESTIGATION INTO THE FINANCIAL LOSS OF THE FHT PROJECTS, 14TH SEPTEMBER, 2009”.  

Bejn April u Mejju, 2010 il-Kumitat tal-Finanzi Pubbliċi għamel laqgħat estensivi biex janalizza r-rapport “Malta Shipyards -  Investigation into the financial loss of the FHT Projects, 14th September, 2009” imħejji minn PricewaterhouseCoopers (PWC) fuq talba tal-bord tad-diretturi tal-Malta Shipyards Ltd.  

Ir-Rapport ta’ PWC jitratta l-kuntratt ta’ konverżjoni li Malta Shipyards Ltd  ikkonkludiet fid-9 ta’ Marzu, 2006 ma’ Fairmount (wara magħrufa bħala Fairstar) Heavy Transport (FHT) biex tikkonverti żewġ braken mixtrija fin-Norveġja, il-Fjord u l-Fjell, f’inġenji tal-baħar self propelled u semi-submersible.

Fil-bidu, l-inkarigu li ngħata lil PWC datat 10 ta’ April 2008,  kien għal eżami tal-kuntratt tal-inġinerija u xiri ta’ materjal u servizzi marbuta ma’ din il-konverżjoni tal-Fjord li ngħata lil MSC (Europe) Ltd.  Wara dan, fuq struzzjonijiet tal-Gvern, l-inkarigu ġie estiż biex jinvestiga l-operat tal-kuntratt u t-telf finanzjarju li rriżulta fir-rigward tal-konverżjoni kollha tal-Fjord (19 ta’ Mejju 2008) u tal-Fjell (6 ta’ Ottubru 2008).

Waqt il-laqgħat tal-PAC, ir-rappreżentanti ta’ PWC taw dettalji estensivi u tweġibiet komprensivi għall-mistoqsijiet li saru mill-membri tal-PAC rigward l-investigazzjonijiet.

L-istampa li ħarġet tax-xogħol li sar fuq il-kuntratti tal-Fjord/Fjell kienet inkwetanti għall-aħħar.  Evidenza ta’ tmexxija ħażina ħafna, jew agħar, tfaċċaw sew fil-mod kif kien negozjat il-kuntratt, u fil-mod kif kien implimentat, inkluż il-possibilità li l-ogħla livell tal-management tal-kumpanija seta’ żvijja lill-bord tad-diretturi.

Waqt is-smiegħ tax-xhieda, ħareġ ukoll li l-bord tal-Malta Shipyards kien ikkummissjona rapport fuq il-kuntratti tal-Fjord u l-Fjell (mill-Inġinier Cardona) li skont l-informazzjoni li ngħatat ma aċċettax l-inkarigu; u li fl-FHT, azzjonisti li jirrappreżentaw interessi ta’ nies li xtraw sehem fil-kumpanija fl-istess żmien li l-kuntratti tal-Fjord u l-Fjell kienu qed jiġi ffirmati ma’ Malta Shipyards, qed jieħdu passi legali fil-qrati fl-Olanda kontra l-azzjonisti oriġinali.  Fost il-protagonisti f’dan il-każ hemm il-persuna li ffirma l-kuntratt tal-Fjord u l-Fjell ma’ Malta Shipyards, u li qed ikun imfittex għal danni fuq bażi ta’ negliġenza u tmexxija ħażina ħafna, u għal ammont li jitla’ għal €43.6 miljun li jkopri ż-żmien li fih il-kuntratt tal-Fjord kien qed ikun implimentat f’Malta Shipyards.  S’issa ma sar l-ebda stħarriġ fuq kif dan jista’ jeffettwa lil Malta Shipyards jew lill-azzjonisti tagħha.  

L-investigazzjoni ta’ PWC segwiet it-termini ta’ riferenza li ngħatawlha biex tistabbilixxi kif il-kuntratti ta’ konverżjoni tal-Fjord u l-Fjell kienu esegwiti.  Dawn ma daħlux fil-mertu ta’ “għaliex” l-affarijiet ġraw kif ġraw.  Minkejja dan, anke fit-termini tar-riferenza li ngħataw, PWC iltaqgħu ma’ nuqqas serju ta’ informazzjoni meħtieġa biex jagħmlu xogħolhom.  F’risposta għal talba li saritilhom waqt laqgħat tal-PAC, għamlu sommarju tal-iktar biċċiet ta’ informazzjoni importanti li ma sabux fil-proċess tax-xogħol li għamlu fuq dan l-inkarigu.

F’dawn iċ-ċirkostanzi, huwa xieraq li l-PAC jitlob lill-Awditur Ġenerali biex abbażi ta’ dak kollu li ġie diskuss u spjegat fil-laqgħat tal-Kumitat għall-Kontijiet Pubblici u r-rapport ta’ investigazzjoni sottomess minn PWC:

*jeżamina u jassessja l-perspettiva aktar wiesgħa ta’ kif l-awtoritajiet responsabbli mis-sorveljanza (fil-livell ta’ Amministrazzjoni Pubblika) operaw jew kellhom joperaw;

*jevalwa fid-dawl ta’ dak rapportat il-kontabilità personali u amministrazzjoni jew politika għall-kuntratt tal-Fjord u l-Fjell;

*jagħmel rakkmandazzjonijiet rigward titjib għall-futur fil-prattiċi tas-superviżjoni amministrattiva u politika fuq proġetti amministrati minn entitajiet pubbliċi jew aġenziji tal-gvern;

*rigward opportunitajiet li jistgħu jeżistu, jekk jeżistu, biex il-Gvern Malti jieħu kumpens bħala azzjonista tal-Malta Shipyards għal telf li rriżulta minn xi nuqqasijiet kuntrattwali jew maniġerjali li setgħu rriżultaw minn xi influwenzi li ma kenux f’lokhom u li setgħu saru fuq il-management ta’ Malta Shipyards fit-twettiq tal-prjoġetti tal-Fjord u l-Fjell u dan primarjament fid-dawl ta’ kwestjonijiet litiġjużi bejn l-azzjonisti tal-Fairmount kif qed jiżvolġu barra minn Malta.

Din il-mozzjoni qed nintavolaha wara li qrajt kemm ir-rapport ta’ PWC kif ukoll it-transcripts tal-laqgħat li kellna.  L-iskop tagħha huwa primarjament li l-Awditur Ġenerali, kif għamel f’ħafna funzjonijiet anke fil-qadi ta’ dmirijietu f’dan il-Kumitat diversi drabi, apparti li jevalwa fejn hemm xi responsabbiltà amministrattiva – u  naħseb li dan huwa xogħol primarju ta’ dan il-Kumitat u jekk ma jagħmilx dan ikun qiegħed jiffunzjona f’vacuum – biex inħarsu ‘il quddiem sabiex in-“nuqqasijiet” li assistejna għalihom fil-kuntratti tal-Fjord u l-Fjell, fil-futur fuq kuntratti simili minn entitajiet pubbliċi - l-entitajiet pubbliċi huma dejjem sostnuti mit-taxpayer Malti - ikun hemm almenu linji ta’ proċedura u linji gwida kif l-affarijiet għandhom jiġu tackled u l-livell ta’ sorvelja anke fl-implimentazzjoni tagħhom.  Nistqarr li l-mottiv wara din il-mozzjoni kien appuntu dawn il-konsiderazzjonijiet.  Ovvjament dik issa qiegħda għall-konsiderazzjoni ta’ dan il-Kumitat li eventwalment ikun irid jivvota fuq jekk l-affarijiet jimxux kif qed jiġi propost.  Kummenti?  L-Onor. Austin Gatt.

ONOR. AUSTIN GATT (Ministru għall-Infrastruttura, Trasport u Komunikazzjoni):  Filwaqt li ma nistax ma nammirax l-għanijiet nobbli tal-mottivi li semmejt inti, Mr Chairman, jiddispjaċini ngħid li l-mozzjoni proposta minnek hija mozzjoni diviżiva, mozzjoni li taqbad biss truf ta’ dak kollu li qrajna u li smajna, mozzjoni tendenzjuża għaliex taqbad biss it-truf li jaqblilha għall-pożizzjoni politika li mhi riflessa xejn fil-mottivi li semmejt, li nerġa’ nirrepeti huma nobbli ħafna li però ċertament mhumiex se jintlaħqu minn dan il-mod.  

Ma nistax ukoll f’isem din in-naħa ma nikkundannax  bil-qawwa kollha u bla riżervi l-fatt li qed issir mozzjoni f’kumitat li mdorri jimxi bi qbil, fejn possibbli, mingħajr pre-avviż lil din in-naħa, mingħajr konsultazzjoni ma’ din in-naħa, mingħajr ma biss kellna ħjiel li se ssir mozzjoni.  Fl-aħħar seduta li għamilna hawnhekk inti, bħala chair, għedt li se tuża din is-seduta biex tiġbed xi konklużjonijiet.  Sinċerament jiena l-ewwel wieħed li qatt ma stennejt li se tkun mozzjoni.  Din hija mozzjoni li għandha numru sew ta’ paragrafi li huma pick and choose, tħallew barra ħafna affarijiet li din in-naħa jidhrilha li huma ħafna iktar serji fir-rigward ta’ dawn iż-żewġ kuntratti.  Tħallew barra mottivi li ma nafx x’inhuma, però ċertament ma nistax inlaqqagħhom mal-mottivi nobbli li semmejt int.  Il-konklużjonijiet ukoll huma tendenzjużi għall-aħħar, iridu jindaħlu - hemm almenu indikazzjoni ta’ inġerenza - f’materji li huma totalment kummerċjali.  Jien ma nistax nifhem l-idea ta’ kif l-Awditur Ġenerali jista’ jagħmel regoli biex nikkontrollaw entità bħal, per eżempju, l-Air Malta, jekk l-Air Malta tagħmilx kuntratt ma’ xi linja tal-ajru jew jekk tbigħx is-seats b’tali mod jew manjiera. Jiġifieri issa se nibdew nidħlu f’dawn l-affarijiet biex nagħmlu wkoll ir-regolamenti amministrattivi.  Għal dawn ir-raġunijiet kollha u għal ħafna u ħafna iktar, din in-naħa, jekk inti kif ovvjament nimmaġina se tinsisti, tpoġġiha għall-vot, se tivvota kontra din il-mozzjoni.

THE CHAIRMAN:  L-ewwel ħaġa nfakkar li mozzjoni simili kienet ġiet intavolata minni wkoll meta kellna r-rapport dwar il-Voice of the Mediterranean.  Huwa fatt li kemm-il darba kellna mozzjonijiet hawnhekk li fil-maġġor parti tagħhom kien hemm qbil unanimu dwarhom.  Ma nistax naqbel mal-opinjoni tal-Onor. Gatt li wara l-esperjenza tal-Fjord u l-Fjell fejn ħlasijiet u garanziji bankarji jkunu qegħdin isiru mill-gvern u mhux mill-entità per se, ma jkunx hemm xi forma ta’ linji gwida, anke wiesa’, fejn wieħed ikollu ċerta informazzjoni qabel ma jsir il-ġudizzju to go ahead.  Fl-aħħar mill-aħħar nagħmel riferenza għal legal notice li qed tiġi diskussa - u naħseb li hija deċiżjoni għaqlija – li tirriferi għal ħafna u ħafna kuntratti u li eventwalment se jidħlu wkoll xi punti ġodda li tqanqlu fl-ispirtu tal-fatt li fejn ikun hemm nefqa pubblika, kemm jista’ jkun ikun hemm il-ħarsien tal-fatt ta’ good judgement jew inkella almenu ta’ reasonable judgement. Dik hija l-opinjoni tiegħi, jekk hemm xi kummenti oħra neħduhom u jekk le inpoġġi l-mozzjoni għall-vot.  Għalkemm l-Onor. Gatt diġà għamel il-pożizzjoni tiegħu ċara, għall-formalità qed nintavola din il-mozzjoni għall-vot ta’ dan il-Kumitat u allura minn dak li ntqal hemm erba’ kontra u tlieta favur.  Taqblu?  (Interruzzjonijiet)  Aħna żewġ membri għandna fuq il-kumitat, l-oħrajn sostituti.  Iva dikjarat sostitut ukoll.

ONOR. DAVID AGIUS:  Le, ma kienx; il-mozzjoni m’għaddietx b’erba’ kontra u tnejn favur.

THE CHAIRMAN:  Jiena m’ineix se noqgħod nilletika fuq dan il-punt li jrid jiġi analizzat bejn il-whips.  (Interruzzjonijiet)  M’hemmx cross debates.

ONOR. DAVID AGIUS:  Jekk tridu li ma navżawx lill-iSpeaker meta jkun hemm sostituti għall-PAC u hu javża lill-Kamra, m’għandi l-ebda diffikultà, naqblu hawnhekk, tkun minuted u  ngħadduha lis-segretarja, però jekk tridu li nibqgħu navżaw lill-iSpeaker jien nerġa’ ngħid li ma kienx hemm avżat li l-Onor. Helena Dalli m’hijiex se tkun preżenti llum u li se jkun hawn l-Onor. Noel Farrugia minflokha.  Nerġa’ ngħid li jien ma nsib l-ebda diffikultà li, jekk tridu, nibdlu din il-proċedura.

ONOR. NOEL FARRUGIA:  Mr Chairman, in-notifika saret minni u saret lill-iSpeaker.  M’hemm xejn x’jirregola l-ħin ta’ meta aħna nagħmlu notifika ta’ sostituzzjoni.  

ONOR. DAVID AGIUS:  Trid issir qabel ma tibda l-laqgħa.

ONOR. NOEL FARRUGIA:  Le, dak mhuwiex deskritt fil-kondizzjonijiet.  In-notifika saret dalgħodu u saret eżattament wara l-question time, jiġifieri qabel ma bdiet il-laqgħa.

ONOR. DAVID AGIUS:  Nerġa’ ngħid li ma nsibx diffikultà li nibdew nimxu hekk.

THE CHAIRMAN:  Ħalli nagħti ruling fuq din.  Ir-regolamenti kif inhuma sal-lum għandhom jiġu rispekkjati.  In-notifika li għamel l-Onor. Farrugia kienet quddiemi qabel il-laqgħa, imma issa nħalluha ħalli jivverifika l-iSpeaker accordingly.  Il-vot huwa erba’ kontra u tnejn favur.  Nimxu u qed nirreġistrawh hekk.  Jekk ikun hemm emenda għalih ‘il quddiem, skont id-deċiżjoni tal-iSpeaker, jiġi emendat.  

Ngħaddu issa għall-item li għandna fuq l-aġenda llum.

RAPPORT ANNWALI TAL-AWDITUR ĠENERALI GĦAS-SENA 2008:

I. ANALYSIS OF THE FINANCIAL REPORT 2008 B’MOD PARTIKOLARI:

A. PUBLIC DEBT 

B. LETTERS OF COMFORT/BANK GUARANTEES (CONTINGENT LIABILITIES – 2008) 

THE CHAIRMAN:  Nitlob lill-Awditur Ġenerali u lis-segretarju permanenti fil-Ministeru tal-Finanzi, l-Ekonomija u Investiment flimkien ma’ xi uffiċjali oħra mill-Ministeru sabiex jingħaqdu magħna madwar il-Mejda.  

Is-Sur Anthony C. Mifsud, Awditur Ġenerali, is-Sur Alfred Camilleri, Segretarju Permamenti fil-Ministeru tal-Finanzi, l-Ekonomija u Investiment, is-Sur Noel Camilleri, Direttur Ġenerali fid-Dipartiment tat-Teżor u s-Sur Mark Borg, Direttur Ġenerali (Budget Affairs) fil-Ministeru tal-Finanzi, l-Ekonomija u Investiment ħadu posthom madwar il-Mejda.

THE CHAIRMAN:  Fil-budget li għadda l-Ministeru tal-Finanzi kien qed jistma li d-deficit tal-gvern estiż matul l-2009 se jlaħħaq €218 miljun.  U fil-fatt skont l-aħħar statistika tan-National Statistics Office (NSO), jirriżulta li più o meno qegħdin hemmhekk, però iż-żieda fid-dejn fuq l-istess perjodu kienet ta’ €321 miljun, jiġifieri kien hemm żieda ta’ €104 miljun fuq dak previst.  Nixtieq li wieħed jispjega din id-diskrepanza bejn id-deficit attwali fl-istess perjodu u ż-żieda fid-dejn meta suppost qed ikun hemm relazzjoni bejniethom.   Is-Sur Noel Camilleri.

IS-SUR NOEL CAMILLERI (Direttur Ġenerali fid-Dipartiment tat-Teżor):  L-ewwelnett huwa veru li d-deficit u d-dejn jimxu prattikament flimkien, imma hemm ċerti fatturi li mhux dejjem jippermettu li jsir hekk. Wieħed mill-fatturi huwa li d-dejn tagħna huwa kollu domestiku u l-market tagħna huwa domestiku wkoll.  Ovvjament meta inti tkun qed tissellef u toħroġ long term bonds, it-tendenza hi li meta jkollok likwidità żejda tnaqqas it-treasury bills, jiġifieri tnaqqas ix-short term debt.  Li jiġri hu li nissellfu long term u short-term is-sena kollha.  Kif taf, il-patterns tar-revenue u tal-expenditure tagħna hemm ċerti trends fihom.  It-tendenza hi li r-revenue jiżdied ħafna fl-aħħar tas-sena.  Dwar kemm se jiżdied ikollna indikazzjonijiet, però ovvjament when it comes to revenue tkun trid tara litteralment ġurnata b’ġurnata kemm qegħdin jidħlu flus.  Meta aħna nissellfu, l-inqas li nissellfu huwa għal xahar, jiġifieri l-inqas treasury bill li għandna huwa ta’ 28 ġurnata.  Il-fatt li fl-aħħar tas-sena jidħol ħafna revenue ħafna drabi ma jgħinniex, għall-fatt li inti tkun issellift, per eżempju, bill għal tlett xhur, jidħollok ir-revenue, ikollok likwidità żejda u mhux dejjem possibbli li terġa’ tixtri lura dak id-dejn mingħand il-banek għax ovvjament jitolbuna prezz u mhux dejjem ikun jaqblilna li nixtruh lura.  Allura li jiġri hu li jista’ jagħti l-każ li jkollok likwidità żejda fl-aħħar tas-sena, imma d-dejn jibqa’ għoli għax ma jkunx jaqbillek tixtrih lura.  Jien nista’ immur għand l-investituri u nitlobhom jagħtuni lura l-bill, imma ovvjament this comes at a cost.  M’għandix eżattament il-bilanċ fil-public account li bdejna bih fil-bidu tas-sena, imma kellna ammont sostanzjali ta’ likwidità.  Allura li jiġri hu li jista’ jagħti l-każ li d-dejn jibqa’ għoli għax ma tkunx tista’ tniżżlu, ma tkunx tista’ tixtri d-dejn lura li tkun għamilt qabel.  Jiġifieri one of the main reasons hija dik.  Aħna nippruvaw nagħmlu minn kollox biex kemm jista’ ikun, la jkollna projections li dieħel revenue, ovvjament ma nissellfux jew inkella nagħmluhom jagħlqu meta jidħlilna r-revenue ħalli mbagħad nużaw dak ir-revenue li jkollna għall-commitments li jkollna, imma dan mhux dejjem huwa possibbli.  We are talking about days, jiġifieri trid tkun preċiż meta se jkollok il-likwidità f’idejk.  

THE CHAIRMAN:  Fl-aħħar kumment tiegħek più o meno naħseb ilqatt il-musmar fuq rasu għax jien li tajtek on a 12 month period between January and December u l-istatistika li qed nirriferi għaliha ħarġet f’Marzu, fejn tat il-figuri on that 12 month period, jiġifieri m’aħniex qed nitkellmu fuq kwestjonijiet ta’ ġranet u mhux ġranet, it’s a cycle.  U li kien hemm mhux li ma naqasx id-dejn imma li l-increase fid-dejn kien għoli, jiġifieri kien €100 miljun iktar mid-deficit.  U għandek cycle fiss u mhux ġranet.  Jien ippruvajt nagħmel din id-domanda anke lil NSO u issa qed nagħmilha hawnhekk.

IS-SUR NOEL CAMILLERI:  Kieku jien għamilt off-set tad-dejn mal-cash li kelli fl-aħħar ġurnata tas-sena, stajt qtiltu u ġibtu litteralment jaqbel.  

THE CHAIRMAN:  Jiġifieri teknikament on a cash basis dak id-deficit kien inqata’ għax jekk kellek iktar revenue suppost kien jiġi inqas.  

IS-SUR NOEL CAMILLERI:  Ir-revenue kien li kien u d-deficit huwa maħdum fuq ir-revenue li kien.

THE CHAIRMAN:  Mela ma kellekx iktar cash f’idejk fl-aħħar tas-sena.

IS-SUR NOEL CAMILLERI:  Le, kelli l-cash il-bank.  Li ma jkunx jaqbillek huwa li taqbad dak ...

THE CHAIRMAN:  Imma dak il-cash huwa revenue.

IS-SUR NOEL CAMILLERI:  Hekk hu u qiegħed inkluż. 

THE CHAIRMAN:  Mela dak il-cash li qiegħed il-bank huwa parti mill-€218 miljun tad-deficit, jiġifieri jeffettwa dik il-figura ta’ €218 miljun.  Naqblu?

IS-SUR NOEL CAMILLERI:  Iva.  

THE CHAIRMAN:  Mela allura mhijiex kwestjoni li għandek cash aktar imma hija kwestjoni li d-dejn żdied iktar. 

IS-SUR NOEL CAMILLERI:  Imma inti r-revenue qed tgħoddu diġà.  Kieku kelli nieħu d-dejn net, jiena nista’ ngħidlek innaqqas €100 miljun għax spiċċajt b’€100 miljun fl-aħħar tas-sena, biss id-dejn neħduh on a gross basis, u lanqas kieku stajt nixtri lura, ħafna drabi ma jkunx jaqbilli nagħmel hekk.  

THE CHAIRMAN:  Għaliex?  Minħabba l-premium tagħhom?

IS-SUR NOEL CAMILLERI:  Eżattament.  L-investitur mhux dejjem ....

THE CHAIRMAN: Imma meta tagħmel il-previżjonijiet inti jkollok il-maturity dates ta’ kull bond li toħroġ, kemm dawk long term kif ukoll dawk short term.  Mela fil-kalkoli tiegħek ta’ meta se tifdi dawk il-bonds ikollok id-dati fissi u tgħid mela “hawnhekk” għandi “X” amount u “hawnhekk” għandi “X” amount.  Allura għaliex qed tgħid li jimmaturalek f’dik il-ġurnata ...?

IS-SUR NOEL CAMILLERI:  Inti tista’ tagħmel buy backs meta trid, jiġifieri tista’ tmur fuq investitur allavolja jkun għadu ma ngħalaqx il-bill u tgħidlu li tixtieq tieħdu lura u tħallsu tiegħu, imma ovvjament that comes at a cost.

THE CHAIRMAN:  Imma jekk tirrispetta l-maturity dates kollha għandek ukoll ir-redemption cost tagħhom u allura effettivament hemmhekk ma jimpattalek xejn.  Jiena dejjem nippresupponi li l-gvern ma jmurx jinnegozja on the stock exchange biex jixtri, meta jagħlaq jgħid li he has to redeem it jew inkella joħroġ sett ieħor ta’ bonds bħalma nagħmlu ta’ kull sena fejn ngħidu li l-gvern jista’ jissellef €500 miljun eċċ.

IS-SUR NOEL CAMILLERI:  Hawnhekk qed titkellem fuq short term għax il-bonds normalment ma nagħmlux buy backs tagħhom, imma ġeli kien hemm drabi fejn kellna nagħmlu buy back ta’ treasury bills għax kien jaqblilna nagħmlu hekk.

THE CHAIRMAN:  Imma tagħmel buy backs qabel il-maturity date?  

IS-SUR NOEL CAMILLERI:  Iva, qabel il-maturity date.  

THE CHAIRMAN:  Għaliex?  Jekk tixtrihom lura mal-maturity date għandek prezz fiss.  

IS-SUR NOEL CAMILLERI:   Il-best practice ta’ cash management tgħidlek li kemm jista’ jkun ikollok l-inqas flus possibbli l-bank, li malli jidħlu tużahom mill-ewwel imma jekk se jkollok excess liquidity what do you need that excess liquidity for?  Immur u nixtri minn dak id-dejn u nħallas inqas interessi eċċ.  

THE CHAIRMAN:  Qatt ma kkonsidrajtu li tagħmlu short term investment bihom anke to off set the interest input li jista’ jkollok?  

IS-SUR NOEL CAMILLERI:  Possibbilment li tista’ tagħmel hu li timmaniġġja l-cash tiegħek, u on a weekly basis dak huwa li nippruvaw nagħmlu, li kemm jista’ jkun ikollna l-inqas flus possibbli fil-public account and we match the revenue mal-expenditure tagħna.  On a longer term ġieli nagħmlu term deposits mas-Central Bank.  Per eżempju, is-sinking funds nagħmlu provisions għalihom, those are idle cash hemmhekk u nippruvaw nużawhom kemm jista’ jkun billi ninvestu f’term deposits fis-Central Bank in safe instruments not in equity jew affarijiet simili.  

THE CHAIRMAN:  U nifhimha għaliex is-sinking funds huma obbligatorji bil-liġi speċjalment meta għandek il-foreign debt li trid tassigura li l-ħlas lura ikun bis-sinking fund u allura Allaħares jiġi eliminat dak il-punt.  Imma, bħalma qed tgħid inti, il-fatt li d-dejn tiegħek huwa domestiku u m’għandekx dawk il-pressures li kellhom pajjiżi bħall-Greċja, ma jgħinekx iktar li fil-forecasts tiegħek ta’ dħul u ħruġ ....?  Għax il-pattern tar-revenue il-gvern ikun jafha, jiġifieri jekk bħal, per eżempju, fl-aħħar tas-sena kien hemm dik l-amnestija tal-income tax, kien hemm previżjoni kemm se jkun bejn wieħed u ieħor id-dħul minnha u ma tantx kien off target.  Jiġifieri at the end of the day l-esperjenza tgħallmek meta se jkun il-pattern ta’ maximum revenue tal-gvern u l-ispiża tiegħu.  Allura dan ma jgħinx biex ma jkunx hemm din it-tip ta’ diskrepanza?  Qed nitkellem fuq a 12 month period not on a week.
IS-SUR NOEL CAMILLERI:  Inti li għandek hemmhekk huwa snapshot; aħna d-dejn narawh on the 31st December, jiġifieri jekk jien on the 31st December daħluli €70 miljun, strettament nista’ ngħid li kieku kelli l-faċilità, naqbad mill-ewwel u nixtri bihom id-dejn lura u nnaqqas id-dejn b’€70 miljun.  

THE CHAIRMAN:  U t-talba għad-dejn kien jonqos b’€70 miljun, jiġifieri l-€100 miljun ġew carried forward u l-impatt tagħhom jinħass fl-2010.

IS-SUR NOEL CAMILLERI:   Fil-fatt anke fil-kalkoli li nagħmlu aħna …  

THE CHAIRMAN:  Minn Jannar sa April ta’ din is-sena, jekk m’iniex sejjer żball, is-self kien ta’ madwar €49 miljun u allura l-€100 miljun li kien hemm over …  Bejn Jannar u April kemm kien is-self?  Għax jekk se nimxu b’din l-argumentazzjoni s-self suppost ikun inqas fl-ewwel erba’ xhur.  Tista’ tgħidli kemm kien is-self fl-ewwel erba’ xhur tas-sena 2009?  

IS-SUR NOEL CAMILLERI:  Onestament ħsibt li se nitkellmu fuq l-2008 u allura m’għandix il-figura hawnhekk.  Definitely bħala ammont dik il-likwidità wżajniha mill-ewwel jiġifieri li nagħmel hu li kemm jista’ jkun nuża l-likwidità u ma noħroġx dejn ġdid imma d-dejn li noħorġu ġdid …  Hawnhekk jista’ jkun li allura tistaqsini kif ħriġna l-bonds darbtejn fis-suq.  Il-likwidità żejda li niġbru mill-bonds innaqqsu l-bills biha u b’hekk inkunu qegħdin innaqqsu r-roll over risk.  Ir-riskju li għandek fil-bills huwa li dawn huma short term ħafna u jekk se jkollok ammont li se jagħlaq u ma jidħlulekx l-investituri - niftakru li hawnhekk qegħdin nitkellmu fuq a handful of investors – il-ġimgħa ta’ wara jiġi ma’ wiċċek dejn ta’ €40 miljun jew €50 miljun u trid tara x’se tagħmel.

THE CHAIRMAN:  Imbagħad dak huwa kif se tagħmel management tas-sinking fund għal dak li huwa domestiku.

IS-SUR NOEL CAMILLERI:  Domestiku m’hemmx.  

THE CHAIRMAN:  Imma mbagħad dak huwa punt ta’ normal administration u trid taħseb għal dak ir-riskju.  B’din l-argumentazzjoni tiegħek, fl-aħħar mill-aħħar fir-realtà d-dejn għal dak l-istess perjodu kien ta’ madwar €218 miljun.  Tista’, jekk jogħġbok, tagħmlilna comparision bejn kemm kien il-bżonn ta’ dejn li kellu jagħmel il-gvern bejn l-ewwel erba’ xhur tal-2009 u l-erba’ xhur tas-sena 2010?  

Issa matul l-istess perjodu d-dejn garantit tal-gvern żdied b’madwar €182 miljun.  Għandna idea għal liema entitajiet saru dawn il-garanziji?  Il-gvern ġieli jagħmel letters of comfort u ġieli jagħmel bank guarantees u hemm differenza sostanzjali bejniethom mhux biss legalment imma anke fiskalment.  L-ewwel nett, kemm ħareġ bank guarantees il-gvern u kemm ħareġ letters of comfort fuq l-istess perjodu?  

IS-SUR MARK BORG (Direttur Ġenerali, Budget Affairs):  Bħala dejn garantit jew letters of comfort hawnhekk għandi stampa kif irrapportat mill-awditur fir-rapport tal-2008 u l-aħħar stampa sal-31 ta’ Marzu ta’ din is-sena.  

THE CHAIRMAN:  Tista’ tispjegalna ftit dawn il-figuri?

IS-SUR MARK BORG:  Fl-aħħar ta’ Marzu ta’ din is-sena, id-dejn garantit tal-Korporazzjoni Enemalta, minn €140 miljun fl-2008 tela’ għal €277.  Hawnhekk għall-mument qed nitkellem fuq dejn garantit ma’ banek lokali.  

THE CHAIRMAN:  Jiġifieri jkun hemm a letter of comfort against them jew ikun hemm a bankers’ guarantee?  

IS-SUR MARK BORG:  Fil-każ tal-Enemalta Corporation huma kollha letters of guarantee.  Imbagħad hemm oħrajn relattivament iżgħar.  Per eżempju, għall-Foundation for Tomorrow Schools - biex tkompli bil-pjan ta’  bini u refurbishment tal-iskejjel – kien hemm żieda ta’ madwar €5 miljun fuq id-dejn garantit in that comparative period.  Hemm ukoll il-Malta Industrial Parks Limited fejn kien hemm żieda ta’ madwar €13 miljun għall-factory building programme tagħha.  F’dan il-każ huma letters of comfort. Hemm imbagħad każijiet fejn id-dejn garantit naqas bħal, per eżempju, fil-każ tal-Freeport fejn qed jitħallsu l-capital repayments tad-djun.  F’dan il-każ kien hemm tnaqqis ta’ €6 miljun.  

THE CHAIRMAN:  Kemm huwa l-ammont lokali?  

IS-SUR MARK BORG:  As at 31st March 2010 kien €14.2 miljun, imbagħad hemm il-barranin li se niġi għalihom ukoll.  Waqgħu lura fil-każ tax-shipyards li kienu ġew ikkanċellati meta l-gvern assuma d-dejn tagħhom.  Dawk kienu €43.8 miljun kif irrappportati fil-31 ta’ Diċembru 2008.  Kien hemm ukoll żieda ta’ madwar €5 miljun fil-Water Services Corporation.    

THE CHAIRMAN:  Kemm hu l-ammont ta’ dejn garantit tal-Water Services Corporation?  

IS-SUR MARK BORG:  As at 31st March 2010 qiegħed €65.6 miljun li kollha huma letters of guarantee.  

Imbagħad għar-rigward ta’ garanziji barranin…

THE CHAIRMAN:  Il-barranin ikunu bank guarantees jew letters of comfort?

IS-SUR MARK BORG:  Il-biċċa l-kbira tagħhom huma letters of guarantee.  Mill-2008 sal-2010 kien hemm żieda overall minn €368 miljun għal €418 miljun.  Il-kbira hija l-exposure mal-Enemalta Corporation fejn kien hemm żieda ta’ €40 miljun.  

THE CHAIRMAN:  Jiġifieri b’kollox l-Enemalta Corporation għamlet żieda fid-dejn garantit ta’ €134 miljun plus €40 miljun, jiġifieri €174 miljun.  

IS-SUR MARK BORG:  Hawnhekk qed nitkellem fuq exposure, jiġifieri …

THE CHAIRMAN:  Jiġifieri kemm għamel dejn għaliha l-gvern mhux kemm għandha dejn l-Enemalta Corporation.  

IS-SUR MARK BORG:  Imma għandek l-ammont garantit imbagħad l-ammont withdrawn jiġifieri għandek entità tissellef il-flus u jiggarantihom il-gvern ċentrali.  Per eżempju, il-gvern jiggarantixxi loan ta’ €10 miljun.  Jista’ jkun li dik l-entità sa dakinhar ġibdet €5 miljun, u jista’ jkun li ġibdet l-€10 miljun u ħallset €2 miljun.  Jiġifieri hawnhekk qed nitkellmu fuq in-net, kemm ġibdet minus kemm kien hemm repaid.  

THE CHAIRMAN:  Jiġifieri l-€134 miljun u l-€40 miljun huwa n-net exposure.  

IS-SUR MARK BORG:  Iva.  

THE CHAIRMAN:  Allura meta l-gvern jiġi mitlub jagħmel dawn il-garanziji, naħseb li l-Enemalta Corporation jew kwalunkwe entità, tagħti r-raġunijiet għalxiex.  Dawn kienu bħala capital expenditure jew biex tkopri l-overdrafts tagħha fuq il-working capital?  Bħala Korporazzjoni Enemalta, revenue għandha, għalkemm għandha ċerti debts li ma nġabrux, imma tistgħu tgħidulna jekk meta tiġu mitluba tagħmlu garanziji bankarji jew letters of comfort dawn humiex għall-working capital jew inkella for capital investment tagħha?  Jekk għandkom xi paper tistgħu tispjegawha u tħalluhielna hawnhekk għaliex tkun ta’ interess għalina.  

IS-SUR ALFRED CAMILLERI (Segretarju Permanenti fil-Ministeru tal-Finanzi, l-Ekonomija u Investiment):  Mr Chairman, l-aħjar li nagħmlu huwa li niġbru d-dettalji mill-files għax li għandna available hawnhekk huwa dak li jsostni r-rapport tal-awditur.  B’mod ġenerali nista’ ngħidlek li ħafna minnhom huma support għal-loans li ħadet l-Enemalta Corporation fuq il-kapital inkluż il-loan ta’ €40 miljun mingħand il-European Investment Bank (EIB).  

THE CHAIRMAN:  Jiġifieri fil-parti l-kbira huma fuq capital investment.  

IS-SUR ALFRED CAMILLERI:  Jista’ jkun anke fuq xiri ta’ żejt allura aħjar naraw ftit fid-dettall ħalli ma nimmiżgwidawx lill-Kumitat.    

THE CHAIRMAN:  Dan id-dejn garantit mill-gvern donnu ma jiffurmax parti mill-konsolidat.  Nifhem li din hija prassi li anke l-Unjoni Ewropea tippermetti.

IS-SUR ALFRED CAMILLERI:  Jekk tippermettili forsi nista’ jispjega ftit dwar dan għax huwa importanti ħafna.  Dawn il-contingent liabilities s’issa ma jidħlux fid-dejn tal-gvern u allura dik iċ-ċifra tar-ratio tad-dejn tal-gvern bħala perċentwali ta’ dak li jipproduċi l-pajjiż, jiġifieri l-prodott domestiku gross, doesn’t feature f’dawn it-tip ta’ garanziji u lanqas fil-letters of comfort.  Però nista’ ngħid li bħalissa għaddejja diskussjoni sostanzjali, li aħna involuti fiha, dwar kif dawn il-contingent liabilities ...  Issa meta nitkellmu fuq contingent liabilities il-kelma hija kemm kemm iktar wiesgħa anke fil-kuntest tad-dibattitu li għaddej fuq livell internazzjonali għax jekk, per eżempju, għandek il-commitments li l-pajjiż eventwalment se jkollu jitgħabba bihom f’termini ta’ pensjonijiet, u nafu li hemmhekk għandna ċerti żbilanċji, dawn ukoll huma contingent liabilities.  Jiġifieri bħalissa d-diskussjoni għaddejja fuq it-tip ta’ garanziji tanġibbli bħal dawn li l-gvernijiet qegħdin joħorġu kif ukoll il-contingent liabilities li mistennija jinqalgħu fejn jidħlu kwestjonijiet bħal pensjonijiet, jiġifieri kif dawn it-tip ta’ liabilities se jittieħdu in konsiderazzjoni biex tiġi evalwata s-sostenibilità finanzjarja tal-pajjiż.  Dan huwa importanti għax kif wieħed jista’ japprezza, bl-exposures li hemm bħalissa fis-sistema finanzjarja internazzjonali, jista’ jkun li wieħed ikollu contingent liabilities.  Aħna hawnhekk għandna vantaġġ - u naħseb li nagħmlu żball jekk inqabblu s-sitwazzjoni tagħna b’mod dirett ma’ sitwazzjonijiet f’pajjiżi oħra - għax kif wieħed jista’ japprezza ħafna mid-djun tagħna huma djun domestiċi, mal-poplu tagħna stess u allura ħafna mill-exposures li għandna huma xi ftit jew wisq domestiċi, apparti istituzzjonijiet bħall-EIB.  Il-punt kollu huwa kif wieħed se jdaħħal dawn il-contingent liabilities fl-evalwazzjoni tas-sostenibbilità finanzjarja tal-pajjiż.  Id-diskussjoni għadha għaddejja u hemm argumenti favur u  kontra.

THE CHAIRMAN:  Imma naħseb li dan japplika l-aktar għall-extended government. 

IS-SUR ALFRED CAMILLERI:  Le, għal kulħadd.  Id-diskussjoni li għaddejja bħalissa dwar l-economic governance tiċċentra wkoll fuq dawn l-issues.  Aħna qegħdin insegwuhom u aħna parteċipi f’din id-diskussjoni u min-naħa tagħna, per eżempju, nista’ ngħid li fejn nistgħu ma noħorġux garanziji u letters of comfort, ma noħorġux.  Per eżempju, dan l-aħħar kellna diversi talbiet mill-MEPA dwar proġetti mmexxijin mill-gvern fejn talbu lill-entitajiet jipproduċu garanzija jew letter of comfort min-naħa tal-gvern u aħna ħadna policy direction u għedna li ma noħorġuhomx.  U ma noħorġuhomx mhux sempliċement għax qed ngħidu hekk, imma għax napprezzaw li wara dik l-ittra li noħorġu hemm ċerta responsabilità.  Jekk inti għandek proġett li jiswa ma nafx kemm u xi ħadd se jsib nuqqas f’dan il-proġett għal kwalunkwe raġuni, tkun xi tkun ir-raġuni, xi ħadd se jdur fuq il-gvern u jgħidlu biex jagħmel tajjeb b’”x” għal dak in-nuqqas.  Jiġfieri dawn huma d-deċiżjonijiet konxji li aħna qegħdin nieħdu anke mhux l-inqas biex nillimitaw kemm jista’ jkun l-exposure tal-gvern permezz ta’ dawn il-garanziji.  

THE CHAIRMAN:  Imma bażikament sal-lum qegħdin ngħidu li dawn il-garanziji ma jkunux parti mid-dejn tal-gvern bħala perċentwali tal-GDP, imma jekk eventwalment tiżviluppa – u naħseb dan il-punt li qanqalt huwa validu ħafna – li dan jiġi bħala parti mill-GDP imbagħad ikollok il-problema għax you would exceed the criteria tas-60%.

IS-SUR ALFRED CAMILLERI:  Fil-fatt hija kważi 70%.    Kif ċert li wieħed japprezza, a contingent liability mhijiex liability.  Jekk nagħmillek garanzija, tiġi liability jekk tonqos inti, jiġifieri ma naħsibx li se jkun hemm sitwazzjoni fejn se naqbdu l-garanziji ngħodduhom mad-dejn tal-gvern u ngħidu allura d-dejn tal-pajjiż huwa “daqshekk”.  Naħseb li dak ikun żball tekniku li ovvjament mhuwiex se jsir.  Li jsir huwa li wieħed jeħodhom into consideration meta qed jevalwa r-riskji li hemm, għax ovvjament mhux kull garanzija għandha l-istess riskju.  Per eżempju, dan il-Kumitat għadu kif temm diskussjoni dwar ix-shipyards.  Fix-shipyards ukoll kellna garanziji u r-riskji fil-garanziji tax-shipyards mhumiex l-istess riskji ta’ garanziji li għandna x’imkien ieħor għax fix-shipyards nafu li kellek concern li kienet miexja abbażi, u mhux l-inqas, tal-garanziji u hemmhekk għandek deċiżjoni konxja tal-gvern li jagħti dik it-tip ta’ garanzija, imma f’ħafna mill-oqsma l-oħrajn aħna naraw li qabel noħorġu garanzija ...  Jiġifieri jekk tiġi inti u tgħidli biex noħroġlok garanzija - u kellna talbiet simili, per eżempju, minn entitajiet li huma NGOs li riedu jieħdu fondi tal-Unjoni Ewropea però ma kellhomx biżżejjed x’jagħmel tajjeb għal dak li qed jitolbu - aħna l-ewwel naraw x’tiswa ħalli kemm jista’ jkun ma nkabbrux l-exposures.   Jiġifieri bażikament il-punt kollu huwa li nnaqqsu l-exposures kemm jista’ jkun u fejn hemm riskju apparenti u fejn mhux daqshekk kruċjali allura ma noħorġuhomx.  

THE CHAIRMAN:  Fil-fatt naħseb li wassaltni għall-mistoqsija li ridt nagħmel. L-Enemalta Corporation għandha a national monopoly u r-revenue tagħha huwa xi ftit jew wisq garantit għax lil min ma jħallasx tista’ taqtagħlu d-dawl u d-dawl huwa wieħed mill-prijoritajiet.  Allura għaliex meta din tmur tissellef mill-banek - il-garanziji jiġu mitluba mill-banek għax ikunu għamlu risk assessment fuq il-korporazzjoni u raw li hemm ċertu element ta’ riskju u allura jitolbuha garanzija jew letter of comfort min-naħa tal-gvern bħala azzjonist - ...  Kif spjegajt tajjeb int, u naqbel miegħek perfettament, peress li l-Enemalta Corporation u l-Water Services Corporation are monopolistic and they provide essential services, allura d-dħul tagħhom huwa kważi garantit.  Meta tintalab din il-garanzija mill-banek ikollkom xi spjegazzjoni għaliex qed jitolbuha anke minn entitajiet li d-dħul tagħhom huwa garantit?  

IS-SUR ALFRED CAMILLERI:  Ħalli mmorru ftit lura fiż-żmien.  Meta tħares lejn id-dħul u l-ħruġ tal-Enemalta Corporation u anke tal-Water Services Corporation – nistgħu nidħlu fiċ-ċifri, m’għandix hawnhekk imma forsi nistgħu nagħmlu analisi tagħhom – tara li sa ftit ilu dak li kien qed jibbilanċja kien is-sussidju tal-gvern, €60 miljun, €70 miljun jiġifieri fuq il-merti tal-korporazzjoni qua korporazzjoni jekk se tmur tissellef jgħidulha li m’għandhiex dħul biżżejjed u ma jagħtuhiex.  Waħda mis-safeguards li jaraw il-banek hija l-balance sheet tal-kumpannija u għalhekk huma jitolbu li din tmur għand il-gvern għax huma ma jkollhom l-ebda garanzija, sakemm ma tkunx ingħatat bil-miktub li l-policy ma tinbidilx u s-sussidju ma jibqax jingħata.  Fin-negozju għandek kwestjoni ta’ ċertezza li hija waħda mis-safeguards.  Li ġara kien li meta kien hemm id-dħul tat-tariffi l-ġodda - u nafu d-dibattiti mqanqlin li kien hemm dwarhom - kellna perjodu - din laqtitna matul is-sena li għaddiet ukoll - fejn il-cashflow kemm tal-Enemalta Corporation kif ukoll tal-Water Services Corporation, mhux l-inqas minħabba din l-istorja kollha, kienu tight ħafna għal diversi raġunijiet.  Kellna perjodu sostanzjali fejn pagamenti ta’ excise u affarijiet oħra waqgħu lura, jiġifieri hemmhekk kien hemm dawn it-tip ta’ problemi.  Għalhekk naħseb li hemmhekk kien hemm spjega sostanzjali għalfejn f’dan il-qasam hemm bżonn dawn it-tip ta’ garanziji.  Ovvjament qed issir din id-drive biex jiġu rkuprati u l-affarijiet mexjin.  

THE CHAIRMAN:  Wieħed jinnota li bħalma diġà għedna, bejn l-2008 u l-2010, fl-Enemalta Corporation biss kellna żieda ta’ kważi €174 miljun fil-garanziji bejn dak li huwa barrani u dak li huwa lokali.  

IS-SUR ALFRED CAMILLERI:  Mr Chairman, dawk nistgħu nidħlu fihom u nagħtuk spjega dettaljata.

THE CHAIRMAN:  Imma li qed ngħid huwa going back to 2008 li allura jidħol l-2009 fejn kien ikun hemm various adjustments fit-tariffi u allura wieħed jistaqsi …

IS-SUR ALFRED CAMILLERI:  Xorta nistgħu nirrikonċiljaw l-element bejn iż-żidiet fit-tariffi.  Dak iż-żmien kien hemm is-surcharge u allura kien hemm element ta’ sussidji wkoll, imma s-sena li għaddiet kienet sena fejn il-cashflow kienet …

THE CHAIRMAN:  Imma naħseb għax kien hemm ħafna debtors min-naħa tal-korporazzjoni li ma ħallsux.  

IS-SUR ALFRED CAMILLERI:  Kien hemm diversi raġunijiet għaliex il-cashflow kien tight ħafna.  

THE CHAIRMAN:  Allura inti qed tippressupponi li eventwalment once li s-sussidju ġie zero, din id-demand għal letters of comfort jew letters of guarantee minn dawn il-korporazzjonijiet, jiġifieri l-Water Services Corporation u l-Enemalta Corporation, se tonqos. 

IS-SUR ALFRED CAMILLERI:  Ċertament li min-naħa tagħna qed insegwuhom mill-qrib ħafna u se nkunu ħafna iktar kritiċi, ħafna iktar demanding qabel ma nilqgħu xi talba li jista’ jkun hemm, imma ovvjament kull każ irridu neħduh fuq il-mertu tiegħu.  

THE CHAIRMAN:  Qatt kien hemm xi forma ta’ paragun, issa li aħna niffurmaw parti mill-Unjoni Ewropea, dwar din l-istess problema?  Intom semmejtu li qed jiġu diskussi fuq livell Ewropew  anke l-contingent liabilities eċċ. .

IS-SUR ALFRED CAMILLERI:  Hemm studji sħaħ u jien naħseb li dan il-Kumitat kultant jagħmel tajjeb li jaqbad xi wieħed minn dawn l-istudji u jidħol f’dawn l-issues.   Waħda mill-kriżi tad-djun li għandna ġejja proprju minn hemmhekk.  Jiena ngħid li anke aħna bħala pajjiż irridu nkunu konxji dwar l-exposures li hemm, mhux l-inqas minn ċerti sistemi ta’ welfare bħalma għandna, u kif huma proġettati anke permezz ta’ dan l-istudju fejn hemm paraguni internazzjonali mal-membri l-oħra tal-Unjoni Ewropea għax issib li ħafna minn dawn l-issues li għandna aħna huma issues komuni fejn għandek dejn li huwa konkretizzat li tista’ tgħoddu, imbagħad għandek ammont ieħor ta’ dejn - u hemm pajjiżi oħrajn li qegħdin ħafna iktar exposed milli qegħdin aħna għax għandhom elementi minn dak id-dejn li huwa foreign debt u kultant, kif qed naraw minn dak li qed jiġri, ikunu qed jilagħbu r-Russian  roulette  - li wieħed irid jagħti kasu wkoll.  Jiġifieri l-issues huma xi ftit jew wisq komuni, li hemm differenti huwa l-extent tal-problema; filwaqt li l-problema tiegħi tista’ tkun “daqshekk”, ta’ ħaddieħor tista’ tkun ikbar jew iżgħar.  L-issues huma l-istess u għalhekk hemm dan id-dibattitu intensiv mhux l-inqas fil-kuntest ta’ dak li għaddej bħalissa fuq l-istrateġija tal-economic governance - allura aktar tolqot iż-żona tal-Euro - because we share a common currency u anke l-interess dwar kif dawn l-exposures se jiġu regolati u mittieħda into consideration biex jiġi evalwat is-sotenibilità jew otherwise tal-finanzi pubbliċi.  Minn hemmhekk joħroġ dan l-interess imma l-issues huma komuni.  

THE CHAIRMAN:  Imma biex inkompli fuq l-argument tal-contingent liabilities.  Waħda minnhom hija l-element tal-pensjonijiet u s-sostenibbilità tagħhom, u d-deficit ...

IS-SUR ALFRED CAMILLERI:  Il-pensions report li joħroġ kull sena huwa bellezza.

THE CHAIRMAN:  ... fis-social fund bħalma semmejt inti hija xi ħaġa li l-ministeru qed jikkonsidraha.  Tista’ tgħidilna fuq liema linji qed jaħseb il-ministeru f’dan ir-rigward?  

IS-SUR ALFRED CAMILLERI:  Bħalissa hemm pensions working group li għaddej bix-xogħol fejn qed jivvaluta d-diversi options li hemm. L-ewwel parti tar-riforma twettqet imma hemm partijiet oħra tar-riforma. Il-ministeru huwa rappreżentat f’dan il-pensions working group, qiegħed taħt il-ministeru responsabbli mis-social policy.  L-ewwelnett ix-xogħol għadu mhuwiex konkluż u allura naħseb li nkun irresponsabbli jekk nirrispondik għax bħalissa qegħdin iħarsu lejn diversi proposti u ovvjament huwa prematur għax id-deċiżjonijiet għadhom ma tteħdux.  Naħseb li ‘l quddiem ikun hemm opportunità li wieħed jitkellem imma m’iniex f’pożizzjoni li nirrispondik għalissa.  

THE CHAIRMAN:  L-Onor. Helena Dalli.  

ONOR. HELENA DALLI:  Dan ir-rapport li qed issemmi se jkun qed jagħmel rakkmandazzjonijiet għall-policies li għandna nimplimentaw vis-à-vis il-kwestjoni tal-pensjonijiet?  Per eżempju, se jinħarġu inċentivi biex iktar nisa jibqgħu fil-labour market ħalli n-national contributions tagħhom ikunu qegħdin itaffu ftit mill-problema li għandna? 

IS-SUR ALFRED CAMILLERI:  Onor. Dalli, filwaqt li ma rridx inkun prużuntuż and I pre-empt dak li qed jagħmel dan il-Kumitat għax ovvjament dawn huma issues li dan il-kumitat qed jidħol fihom, nista’ ngħid li l-ħsieb huwa li jkun hemm dawn it-tip ta’ rakkmandazzjonijiet.  Ix-xogħol ta’ dan il-kumitat huwa li jistudja l-problema, jara x’inhuma l-issues, inħarsu ‘l quddiem u naraw kif wieħed jista’ jindirizza l-issues.  

ONOR. HELENA DALLI:  Jiġifieri r-remit tagħhom hija li jagħmlu recommendations ukoll għax inutli noqogħdu nagħmlu r-rapporti biex imbagħad ma jiggwidawx lill-gvern.  

IS-SUR ALFRED CAMILLERI:  Ma rridx nitkellem f’isem il-kumitat imma meta inti għandek issues bħal din li hija issue nazzjonali li teffettwa lilna lkoll ...  Jekk wieħed iħares lejn ir-rapport komparattiv - jidhirli li m’ilux iktar minn tliet xhur li ħareġ - dwar l-issues tal-pensjonijiet, jara li hemm projections dwar kif kull pajjiż mistenni li jintlaqat sal-2015.  Xogħol dan il-kumitat mhuwiex biss li jkompli jidentifika l-problema imma li jindirizza u  jipproponi soluzzjonijiet.  

ONOR. HELENA DALLI:  Imma pajjiżi oħra ilhom li bdew jieħdu azzjoni fir-rigward ta’ din il-problema.  Per eżempju, Franza taw inċentivi lin-nisa biex ikollhom iktar tfal għax il-fertility rate tagħhom kienet baxxa u fil-fatt issa bdiet tiela’.  Issa aħna nafu li l-fertility rate tagħna hija baxxa tant li hija below replacement level.   Filwaqt li hemm bżonn ta’ policy ta’ inċentivi lin-nisa biex ikollhom iktar tfal, parallel magħha trid tagħmel policies ukoll biex toħloq strutturi li jagħmlu x-xogħol parent friendly, biex mhux ikollhom it-tfal u jitilqu, għax inkella xorta se niġu effettwati mill-problema min-naħa l-oħra.  Aħna m’aħna qed nagħmlu xejn minn dan kollu u staqsejt fuq ir-rapport għax ilna nisimgħu ħafna, imma azzjoni tidher li mhijiex qed tittieħed u kif qed tgħid inti issa, ġejna below replacement level.  Min-naħa l-oħra qegħdin bottom of the list fl-Ewropa f’dak li hu s-sehem tan-nisa fis-suq tax-xogħol u qegħdin naħlu ħafna riżorsi.  Jekk wieħed iħares lejn it-tracer study li sar jara li l-investiment li pajjiżna jagħmel fl-università u fit-taħriġ tan-nisa, ħafna minnu qed jintilef għax m’għandniex dawn il-policies li effettivament qegħdin iħallu lin-nisa fil-post tax-xogħol u jinkoraġġuhom li jidħlu fil-labour market u fl-istess ħin ikollhom it-tfal.  Pajjiżna għandu bżonn it-tnejn, għandu bżonn jirriproduċi u għandu bżonn jipproduċi.  

IS-SUR ALFRED CAMILLERI:  Din hija diskussjoni interessanti ħafna u reali.   Filwaqt li f’ċerti aspetti naqbel ma’ xi punti li għamilt, mhux neċesarjament li fejn jidħol is-sehem tan-nisa fid-dinja tax-xogħol I share l-evalwazzjoni kompleta.   

ONOR. HELENA DALLI:  Jiena mill-aspett ta’ dependency ratio qed nitkellem.  

IS-SUR ALFRED CAMILLERI:  Jekk wieħed jara, per eżempju, iċ-ċifra globali tal-parteċipazzjoni tan-nisa fid-dinja tax-xogħol isib li globalment qegħdin baxxi imma meta taqbad iċ-ċifra u taqsamha fid-diversi age groups issib li filwaqt li f’ċerti etajiet - jiena dejjem ngħid mill-età ta’ 45, 46 ‘il fuq - hija baxxa għal żewġ raġunijiet, kellek tradizzjonalment u kulturalment ħafna nisa joqogħdu d-dar u ma jaħdmux mbagħad kellna a second issue li għal diversi raġunijiet oħra mara meta tieħu l-istat tagħha u tiżżewweġ tirtira mid-dinja tax-xogħol, fl-etajiet iżgħar – u dan jagħti ċertu konfort – l-investiment li qed nagħmlu - il-pajjiż qed jinvesti bil-kbir fl-università u sewwa jagħmel għax hemmhekk huwa l-futur fl-edukazzjoni  - jidher li m’huwiex mitluf għax  it-tendenza hija li anke dawk in-nisa li għal perjodu żgħir, forsi sakemm jifformaw il-familja, jitilqu mix-xogħol, jerġgħu jidħlu lura fid-dinja tax-xogħol.  Allura hemmhekk il-problema hija ħafna inqas.  Jiġifieri l-problema rridu nkissruha.  

ONOR. HELENA DALLI:  Però il-prezz li qegħdin inħallsu f’dak l-age cohort huwa li many women are voting with their feet u li qed jiġri huwa li jew ikollhom wild wieħed jew ma jkollhom xejn għal perjodu ta’ żmien u qed tidħol id-drawwa li jibdew ikollhom it-tfal meta jkunu kbar ...

IS-SUR ALFRED CAMILLERI:  Jien napprezza li l-issues huma kumplessi.  

ONOR. HELENA DALLI:  My point was specifically fuq id-dependency ratio, però  nixtieq li din il-problema tkun indirizzata bis-serjetà u nagħmlu xi ħaġa fuqha.  

IS-SUR ALFRED CAMILLERI:  Napprezza li din timmerita diskussjoni li tmur ‘il hinn mid-dejn.  

THE CHAIRMAN:  Matul l-2009 jidher, per eżempju, li kien hemm other contingent liabilities apparti din tal-pensjoni, bħal ħlasijiet li ma sarux u allura ġew deferred għas-sena ta’ wara.  Fosthom kien hemm ħlasijiet għal mediċini u kuntratturi eċċ.  Għandkom idea kemm kienu dawn?  

IS-SUR ALFRED CAMILLERI:  Jidhirli li fil-każ tal-mediċini ġiet effettwata pożittivament għax il-liabilities naqsu.  

THE CHAIRMAN:  Għandkom figura approssimattiva dwar mediċini u kuntratturi eċċ?  Huwa interessanti li mill-aħħar figuri finanzjarji li ġew ippubblikati jidher li fl-ewwel erba’ xhur ta’ din is-sena l-gvern nefaq €14 miljun inqas fuq mediċini.  Ma nafx jekk dawn l-€14 miljun humiex għax il-ħlasijiet ma sarux on cash basis jew inkella minħabba l-fatt li l-mediċini ma nxtrawx.  Qed ngħid hekk għax ikollna ħafna complaints varji on the ground ta’ nuqqas ta’ mediċini fejn lin-nies li huma ntitolati għall-medicinals joqogħdu jibagħtuhom minn clinic għal oħra.   Dan in-nuqqas li kien hemm f’dawn l-erba’ xhur għalxiex kien dovut?  Għax ma sarx il-ħlas u allura ovvjament sar ħlas inqas imma s-supply qiegħda hawn jew għax ma saritx is-supply?

IS-SUR ALFRED CAMILLERI:   Aħna bażikament nidħlu fihom u niġbru r-returns b’mod regolari u allura jiġu riflessi fil-consolidation tan-notifika li nagħmlu anke għal skop ta’ deficit lill-Unjoni Ewropea.  

Fil-każ tal-mediċini, b’mod ġenerali anke matul is-sena li għaddiet, kien hemm containment fuq l-ispiża għax anke l-mod ta’ kif jinxtraw ….   Imma hawnhekk irrid inkun iktar ċert u forsi jkun aħjar jekk inġibu lin-nies kompetenti sabiex ikunu jistgħu jidħlu fid-dettall għax jien ovvjament qed nirrapporta abbażi ta’ diversi meetings li kellna u l-informazzjoni li ġbarna, però m’għandniex iċ-ċifri dettaljati hawnhekk u ma rrid nimmiżlijdja lil ħadd.   

Definittivament kien hemm tnaqqis fil-prezzijiet li kienu qed jixtru l-mediċini bihom u l-metodu li bih kienu qed jinxtraw, imma jekk tridu li nagħmlu exposition u jkollna ċ-ċifri kollha bid-dettalji dwar kif imxew il-liabilities u r-raġunijiet, aħna nistgħu nagħmlu dan.

THE CHAIRMAN:  Forsi tkunu tistgħu tibagħtulna l-informazzjoni.  

IS-SUR ALFRED CAMILLERI:   Iva, nibagħtuha lis-segretarja.  

THE CHAIRMAN:     Rigward il-contingent liabilities, tistgħu tagħtuna item by item liema huma dawn il-contingent liabilities?  Ovvjament l-ikbar wieħed huwa tal-pensjonijiet imma hemm oħrajn.

IS-SUR ALFRED CAMILLERI:  Tal-pensjonijiet li hemm huma stimi minn rapporti.   Jiġifieri jekk tħares lejn l-aħħar rapport li ħareġ dwar il-pensjonijiet u d-data komparattiva li hemm, tista’ jew taċċettah jew jekk trid, abbażi teknika, toqgħod tħaqqaqha miegħu. Jien kont f’laqgħat fejn anke ġie diskuss dak ir-rapport, u kien hemm diversi pajjiżi li ħaqquha bil-kbir ma’ min ħadem fuq dak ir-rapport għax ikollhom evalwazzjoni differenti ta’ dawk il-liabilities li eventwalment jistgħu jimmaterjalizzaw għax hemmhekk għandek projections tal-popolazzjoni u numru ta’ assumptions dwar kif se tikber il-popolazzjoni; twelid, imwiet u migrazzjoni.   

THE CHAIRMAN:    Imma dak għax ir-rapport qiegħed iħares ‘il bogħod.  

IS-SUR ALFRED CAMILLERI:    Jiġifieri it’s not a contingent liability.
THE CHAIRMAN:   Jien kont qed nirriferi għad-differenza fis-social fund bejn dak li jidħol bħala revenue min-national insurance contributions u x-shortfall li jkun hemm fuq id-differenza tal-pensjoni.

IS-SUR ALFRED CAMILLERI:  Jiena għedtlek hekk għax contingent liabilities huma fejn ikun hemm ittri ta’ garanziji maħruġa mill-gvern, l-oħrajn huma liabilities ta’ natura oħra li jistgħu jimmateralizzaw u jistgħu le. 

THE CHAIRMAN:    Ikun tajjeb li jkollna l-informazzjoni dwarhom ukoll. 

IS-SUR MARK BORG:   Forsi nista’ niċċara ftit il-kwestjoni tal-arrettrati tal-mediċini.  Rapportaġġ li nagħmlu anke in terms tal-European system of accounts fil-bidu ta’ April u fil-bidu ta’ Ottubru ta’ kull sena jieħu into consideration l-ammont ta’ arretrati li jkollu l-gvern.  Jiġifieri li nagħmlu hu li naqbdu l-cash spent, jiġifieri l-infiq fil-fond konsolidat, imbagħad jekk ikun hemm żieda fin-numru tal-arretrati payables bejn il-31 ta’ Diċembru tas-sena ta’ qabel u s-sena li nkunu qed nirrapportaw fuqha, timpattja b’mod negattiv fuq l-iżbilanċ tal-gvern.   Hemmhekk jinqabdu l-payables.  Ovvjament jekk ikun hemm improvement timpattja b’mod pożittiv.  L-istess jiġri bid-debituri. 

THE CHAIRMAN:   Jiġifieri jekk ikun hemm  payables taħdmuha on accruals?

IS-SUR MARK BORG:   Iva, nirrapportaw b’mod accrual based fl-1 ta’ April u fl-1 ta’ Ottubru ta’ kull sena u jinqabdu l-arretrati.   

IS-SUR ALFRED CAMILLERI:    Imma importanti wkoll li nispjegaw ir-reporting iktar dettaljat u iktar regolari li daħħalna kull xahar għax għalina dik hija parti mid-dixxiplina finanzjarja.  

THE CHAIRMAN:    Għalina aktar ma tagħtuna informazzjoni iktar aħjar.

IS-SUR MARK BORG:  Meta nirrapportaw general government isiru adjustments u r-rapportaġġ ikun accrual based.  Kull dipartiment jirrapporta lit-Teżor iż-żieda jew it-tnaqqis fil-payables u fir-receivables tiegħu – hawnhekk huwa fejn jidħlu l-ministeri u d-dipartimenti li jaħdmu cash based imma jirrapportaw accrual based - u dak l-effett jinqabad.  Naturalment l-entitajiet tal-gvern kollha diġà qegħdin jirrapportaw accrual based u dak jinqabad u jiżdied mad-deficit jew is-surplus skont xi jkollhom.

ONOR. HELENA DALLI:   Jiġifieri fil-każ tal-mediċini …

IS-SUR MARK BORG:   Jinqabad.   Jekk in-numru ta’ kredituri mill-bidu tas-sena sal-aħħar tas-sena jiżdied b’€5 miljun, dak jimpattja l-iżbilanċ tal-gvern b’€5 miljun.   Jekk jitnaqqas jimpattja tajjeb.  (Interruzzjonijiet)  Ir-reporting isir every quarter ukoll lill-NSO.

ONOR. HELENA DALLI:   Jiġifieri mhux il-każ li ssib qabda kontijiet fil-kexxun kif ġieli ġara.

IS-SUR MARK BORG:     Le, dawn ukoll ikunu rrapportati.   Forsi nista’ ngħid li nidejna a financial data reporting system fejn għamilna template standard u qegħdin nippruvaw niġbru - u għadna s’issa qed nirċievu d-data u nittestjawha - income, expenditure u anke balance sheets kemm actual kif ukoll forecasts tal-entitajiet kollha tal-gvern.  Jiġifieri on a monthly basis, kemm dawk l-entitajiet li  jiffurmaw parti mill-general government kif ukoll dawk li ma jiffurmawx, jirrapportaw lill-gvern.

THE CHAIRMAN:     Dan jinkludi lill-entitajiet, l-awtoritajiet u kollox?

IS-SUR ALFRED CAMILLERI:    Iva, u l-iskop huwa wieħed.  Sakemm inti qed taħdem bid-Departmental Accounting System (DAS) biss u jkun hemm xi ħadd li jkun dieħel ġo ħajt, jittendi meta jkun daħal ġol-ħajt.   Allura aħna ddeċidejna li permezz ta’ data base li hija web-based, they have to report on a monthly basis u għal min ma ma jagħmilx dan hemm is-sanzjonijiet.  Jiġifieri l-argument tiegħi huwa ċar - jekk inti m’intix komdu tagħtini d-data fil-ħin jien jista’ jkun li ma nkunx komdu ngħaddilek dak li għandi ngħaddilek, anke in terms ta’ subvention, fil-ħin, imbagħad ara int.   I am paying, I am being held responsible and I want to know.    U naħseb li mexjin.  Dan huwa importanti għaliex idaħħal ukoll ċerta dixxiplina, għax meta tagħmel analisi ta’ kull xahar b’mod regolari, jekk ikun hemm problema jew issue, se taqbadha fil-ħin u allura tkun tista’ tirrimedja u tieħu azzjoni fil-ħin.   

Ħriġna direzzjoni anke fuq, per eżempju, fejn jidħol xiri - x’items jinxtraw u għalxiex jinxtraw.   Bħalissa għaddejjin b’serjè ta’ budget cuts to contain expenditure.  Dawn qegħdin isiru biex ninforzaw id-dixxiplina finanzjarja across the board, l-ewwel biex ikollna viżibilità  ta’ x’inhu għaddej, kemm fuq in-naħa tar-revenue kif ukoll fuq in-naħa tal-expenditure, u t-tieni biex fejn hemm bżonn nieħdu azzjoni, neħduha.  U malli nieħdu azzjoni aħna noħorġu direttiva u ħafna drabi nagħtuha bil-miktub, anzi  konna qbadna prattika, u besieħbna nsostnuha anzi nirrinforzawha, li kif  noħorġu direttiva nibagħtuha lill-Awditur Ġenerali.  Dan mhux biex inbeżżgħu bl-awditur għax aħna ma rridu nbeżżgħu lil ħadd, imma at the end of the day we’re talking about public funds u Allaħares inkunu f’sitwazzjoni fejn aħna fiċ-ċentru qegħdin accountable u marbutin u ħaddieħor mhux marbut.   Is-sistema kollha trid tkun accountable għax ħafna drabi you are strong as your weakest link.  

ONOR. HELENA DALLI:    Sur Camilleri, inti semmejt il-cuts.  Per eżempju, għadna kif rajna l-gvern il-ġdid Ingliż jagħmel serjè ta’ cuts u fil-fatt beda mill-ħaddiema taċ-ċivil. Tista’ tagħtina idea fejn qed isiru dawn il-cuts, jekk jogħġbok?

IS-SUR ALFRED CAMILLERI:    Aħna qegħdin nevalwaw line item by line item u  qegħdin naraw fejn inħossu li jista’ jkun hemm ammont ta’ savings.  S’issa identifikajna u qed ninfurzaw €32 miljun, imma qegħdin nidentifikaw xi ammonti oħrajn.

ONOR. HELENA DALLI:   Tista’ tgħidilna mil-liema areas ġejjin?  

IS-SUR ALFRED CAMILLERI:  Nistgħu nagħtu lista komprensiva ta’ fejn qegħdin nagħmlu cuts. 

ONOR. HELENA DALLI:  Qegħdin tagħmlu cuts jew qegħdin tipproġettaw li taqtgħu tant ammont?

IS-SUR ALFRED CAMILLERI:    Qegħdin ngħidulhom li għandhom “daqshekk” bħala budget u jridu jaħdmu within that.   

ONOR. HELENA DALLI:    Ikun tajjeb kieku jkollna lista ta’ fejn qegħdin isiru l-cuts.

IS-SUR ALFRED CAMILLERI:   M’għandix problema. 
THE CHAIRMAN:   L-eżerċizzju li bdejt issemmi ta’ kull xahar on accrual basis, kemm ilu li nbeda?

IS-SUR ALFRED CAMILLERI:  L-accruals ilhom għaddejjin snin twal imma d-data reporting ta’ kull xahar bdejniha f’Jannar ta’ din is-sena.

THE CHAIRMAN:  Allura l-istatistika li tiġi ppubblikata mill-NSO, għal dak li huwa tal-general government huwa accrual based?

IS-SUR ALFRED CAMILLERI:    Dik li toħroġ kull xahar hija cash based.

THE CHAIRMAN:    U tan-national accounts?

IS-SUR ALFRED CAMILLERI:    In-national accounts huma accrual based.   Il-faċilità li se jkollna issa hija li nistgħu nikkonsolidaw on a monthly basis u jkollna stampa ċara on a monthly basis.  

THE CHAIRMAN:     Imma dawn ma jkunux ippubblikati.  Qed nistaqsi aktar bħala punt ta’ informazzjoni.

IS-SUR ALFRED CAMILLERI:     These are management tools għalina u għal min jużahom, imma at the end of the day jien nirraġuna bil-mod li aħna qegħdin nagħmlu eżerċizzju trasparenti u above the board u ma nsib ebda oġġezzjoni li ngħidu li the system is working and we can stand behind our results. 

THE CHAIRMAN:   Punt ieħor li rrid inqanqal jirrigwarda s-subsidy tal-bus owners li tħallset dan l-aħħar ta’ madwar €50 miljun u li ma ġietx inkorporata fil-government debt.     (Interruzzjonijiet)   Imma eventwalment se tiġi nkorporata?   Għax kien hemm dikjarazzjonijiet fejn qalu li din mhijiex se tkun parti mill-government debt, imma hija sussidju li se jħallas il-gvern.   

IS-SUR ALFRED CAMILLERI:    Dan jiddependi fuq min se joħroġ il-pagamenti, jekk se toħroġhom Transport Malta (TM) allura that is outside government.
THE CHAIRMAN:  Jiġifieri tissellef TM.   Il-feeling li ħadt jien huwa li se toħroġhom TM u tagħmel loan ta’ madwar €50 miljun, imma ovvjament TM hija entità funded mill-gvern.

IS-SUR ALFRED CAMILLERI:  Imma hemm entitajiet li for consolidation purposes biċċiet minnhom ikunu within government u allura jiġu konsolidati u oħrajn ma jkunx within government.   Hemm lista speċifika. 

THE CHAIRMAN:   Imma, kif diġà għedna, entità bħall-Korporazzjoni Enemalta għandha revenue dieħel - issa jinġabarx jew le hija issue oħra - imma TM kif se tikkrea r-revenue għaliha?   

IS-SUR MARK BORG:    Hemm diversi kriterji li bihom entità tiġi klassifikata barra l-general government jew ġewwa.  L-aktar waħda li tintuża hija dik tal-50% rule, jiġifieri jekk 50% jew aktar tal-production cost tagħha jkunu koperti b’market output, jiġifieri b’sales, allura dik tiġi klassifikata barra l-gvern.   Issa fil-każ ta’ TM li sar kien li mill-estimi tal-2010 il-gvern se jibda jgħaddilha management fee bħala ħlas għal servizz li qed tipprovdi lill-gvern, anke għall-ġbir ta’ taxxa, u dik tkun waħda mir-raġunijiet għalfejn TM imbagħad tiġi klassifikata barra. 

THE CHAIRMAN:    Imma li rrid ngħid jien huwa li jekk il-gvern se jgħaddi lil TM ir-revenue tal-liċenzji u affarijiet simili, dawn se jnaqqashom mir-revenue tiegħu.

IS-SUR MARK BORG:    Ir-registration tax u l-annual circulation tax se jibqgħu jinġabru minn TM u tgħaddihom lill-gvern in full.  Li jgħaddilha l-gvern huwa ħlas għal dan is-servizz.

THE CHAIRMAN:      Jiġfieri at the end of the day ikun qed idaħħal minn naħa u jżid l-expenditure min-naħa l-oħra, imma xorta from the same public funds.  Għalhekk qed nistaqsi minn fejn TM se ġġib ir-revenue għax din hija entità regolatorja li taqa’ taħt il-gvern bħal entitajiet regolatorji oħra.
IS-SUR ALFRED CAMILLERI:    Dejjem jiddependi mid-dħul tagħhom.
THE CHAIRMAN:    Imma d-dħul qed jiġi kkreat surrealment għax speċi qed tgħid jien se nagħtik €20 miljun tas-servizz li qed tagħtini.  Imma allura jekk din se tagħmel loan mal-bank biex tħallas lill-bus owners jew minħabba xi commitments oħra simili …  At the end of the day li qegħdin nagħmlu huwa li qed noħolqu awtoritajiet regolatorji li tagħtihom kwalunkwe għaġna jew forma li tagħtihom, its government money in and government out.   U dak fl-opinjoni tiegħi ma jagħtix stampa tal-liabilities tal-gvern u ma narax li huwa a healthy exercise li jsir b’dan il-mod għax nerġa’ ntenni li l-Enemalta Corporation is providing a service and people are paying for that service.  Issa insa li kien hemm is-sussidju because that is another argument.  Hemmhekk għandek kumpannija kummerċjali u allura jekk ittejjeb l-effiċjenza maniġerjali biex tiġbor li għandha tiġbor u tkun effiċjenti fil-proviżjoni tas-servizz …   Imma TM is simply regulatory u allura bħala entità regolatorja kif nistgħu naqilgħuha mill-public liability tal-gvern?  Nifhem li din mhijiex deċiżjoni tagħkom imma hija proċedura żbaljata li fl-aħħar mill-aħħar tnaqqas l-istampa ċara tal-liability tad-dejn tal-gvern.   

IS-SUR ALFRED CAMILLERI:     Bażikament x’jiddetermina entità jekk hijiex barra l-gvern jew ġewwa l-gvern hija l-metodoloġija skont l-ESA 95, la iktar u lanqas inqas.   U hemm moniteraġġ fuqha wkoll.

ONOR. HELENA DALLI:  Meta għamilna l-Public Administration Act kien hemm lista, però ma kenitx komprensiva jew konklussiva.  Biex l-affarijiet ikunu aktar ċari jista’ jkollna listing ta’ dawn il-quangos ħalli naraw min jaqa’ fejn?    
IS-SUR ALFRED CAMILLERI:    Iva, mela le.

ONOR. HELENA DALLI:   Ġieli għamilt domandi parlamentari dwar dan, però qatt ma jkolli risposta. 

IS-SUR ALFRED CAMILLERI: Dik m’hi problema xejn. Jidhirli li anke l-NSO jippubblikawha.  Li nistgħu nagħmlu huwa li nibagħtulkom l-informazzjoni u fejn ikollkom problema jew mistoqsijiet ….. 

ONOR. HELENA DALLI:   Però m’hemmx classification.  
IS-SUR ALFRED CAMILLERI:      Le, hemm.  

ONOR. HELENA DALLI:   Jekk ikollna dik lilna tgħinna.  

IS-SUR ALFRED CAMILLERI:     Din tiġi published mal-excessive deficit.     

ONOR. HELENA DALLI:   Però mal-liġi mhijiex ……

IS-SUR ALFRED CAMILLERI:   Le, mhux mal-Public Administration Act.  Il-Public Administration Act m’għandha x’taqsam xejn ma’ din.    

ONOR. HELENA DALLI:    Però hemm lista tal-quangos li huma …

IS-SUR ALFRED CAMILLERI:    Iva, naqbel miegħek.  Għall-fini ta’ accounting il-lista hija kompletament separata, huma l-istess imma jekk jaqgħux ġewwa l-gvern jew barra l-gvern, hija a statistical methodology according to ESA 95.  Jiġifieri l-lista kif jiġu klassifikati hija available and that is an international harmonised methodology li tapplika għalina u tapplika għal kull pajjiż ieħor mis-26 l-oħra tal-Unjoni Ewropea, u dak li jsir hawn isir hemm u l-kriterji ta’ kif jittieħdu d-deċizjonijiet ta’ min jaqa’ ġewwa u min jaqa’ barra, fuq liema naħa tal-ħajt taqa’, huma kriterji ċari u maqbulin u regolati mill-Eurostat.      Però l-lista nistgħu nagħtuhielkom.

THE CHAIRMAN:  Però xorta jibqa’ l-fatt li dawn huma a contingent liability on the government.  Fl-aħħar mill-aħħar dan hu li qed ngħid.  Jiġifieri TM, tagħmilha kif tagħmilha, sakemm qegħdin jitħallsu bħala management service jew public service min-naħa tal-gvern, at the end of the day jekk iżidu djun aktar mill-ispiża rikorrenti tagħhom, għal dawk id-djun qed jagħmlilhom tajjeb il-gvern.  U huwa minn dan il-lat li jien qed ngħid li rridu noqogħdu attenti li at the end of the day ma nkunux qed inkabbru d-dejn beyond il-criteria aċċettabbli u nkunu qed nagħtuh libsa differenti.  

IS-SUR ALFRED CAMILLERI:  Il-punt huwa apprezzat u aċċettat imma fl-istess ħin …    (Interruzzjonijiet)   Iva, id-diskussjoni ddur mhux fuq li tissellef għax kien hemm min talabna biex jissellef u aħna ngħidulu ‘no way’ għax bid-dħul u bl-istruttura li għandhom ma jistgħux issostnuh.  Jiġifieri fl-aħħar mill-aħħar l-evalwazzjoni tkun fuq kemm dik l-entità hija kapaċi tiflaħ għal dak id-dejn u ssostnih.  Dak huwa l-kriterju aħħari.  

THE CHAIRMAN:  Hemm aktar domandi?  Ma jidhirx li hemm għalhekk nirringrazzjakom u nitlobkom sabiex tibagħtulna l-informazzjoni mitluba.   Il-Kumitat huwa aġġornat.

Fn-12:17 a.m. il-Kumitat aġġorna.

